
 

   ᐱᕙᓪᓕᐊᔪᑦ ᑐᓴᕋᑦᓴᑦ 
 

 
ᒪᐅᓇᑐᐃᓐᓇᖅ ᓂᕈᐊᕐᓇᐅᓛᖅᑑᑉ ᐅᓪᓗᖓ ᐸᖕᓂᖅᑑᒥ ᐋᖅᑭᑦᑕᖅ 

 
ᐃᖃᓗᐃᑦ, ᓄᓇᕗᑦ (ᒫᑦᓯ 25, 2011) - ᒥᓂᔅᑕᐃᑦ ᓄᓇᕗᑦ ᒐᕙᒪᒃᑯᖏᓐᓂ ᓇᓗᓇᖅᓯᓯᒪᓕᖅᑐᑦ 
ᓯᑎᐱᕆ 12, 2011, ᐅᓪᓗᖓ ᒪᐅᓇᑐᐃᓐᓇᖅ ᓂᕈᐊᕐᓇᐅᓛᖅᑐᖅ ᑭᒡᒐᑐᖅᑕᐅᕕᖓᓂ ᐸᖕᓂᖅᑑᖅ. 
ᒪᐅᓇᑐᐃᓐᓇᖅ ᓂᕈᐊᕐᓂᖃᕆᐊᖃᓕᓚᐅᕐᖓᑕ ᓄᖅᑲᓚᐅᕐᓂᖓᓄᑦ ᐸᖕᓂᖅᑑᒧᑦ ᒪᓕᒐᓕᐅᖅᑎᐅᓚᐅᖅᑐᖅ 
ᒫᑦᓯ 15, 2011. 
 
“ᒪᓕᒐᓕᐅᖅᑏᑦ ᐱᒋᐊᒃᑲᓐᓂᓛᖅᑐᑦ ᐅᐱᕐᖔᖅ ᑲᑎᒪᓗᑎᒃ ᐅᓪᓗᐃᑦ 60 ᐅᖓᑖᓂᑦᓯᐊᖅ,” ᐅᖃᖅᓯᒪᔪᖅ 
ᓯᕗᓕᖅᑎ ᐄᕙ ᐋᕆᐊᒃ. “ᐸᐃᑉᐹᓕᕆᒍᑕᐅᒋᐊᓖᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅᑎᒍᑦ 
ᐱᔾᔪᑎᒋᓪᓗᒋᑦ ᐅᓪᓗᖅᓯᐅᑎᖏᑦ ᓈᒻᒪᓈᖅᓯᒪᙱᒻᒪᑕ ᐊᐅᓚᓂᖃᑦᓯᐊᖅᑐᒥᒃ ᒪᐅᓇᑐᐃᓐᓇᖅ 
ᓂᕈᐊᖅᑎᑦᓯᓂᐊᖅᑎᓪᓗᒋᑦ ᑭᖑᓪᓕᕐᒥ ᑲᑎᒪᓕᕐᒥᑉᐸᑕ ᒪᓕᒐᓕᐅᖅᑏᑦ.” 
 
ᒥᓂᔅᑕᐃᑦ ᖃᐅᔨᒃᑲᐃᓂᐊᖅᑐᑦ ᑲᒥᓯᓇᒥᒃ ᑐᓂᓯᖁᓗᒍ ᓇᓗᓇᐃᖅᓯᒍᑎᒥᒃ ᓂᕈᐊᖅᑐᓕᕆᔨᒃᑯᑦ 
ᐊᖏᔪᖅᑳᖓᓄᑦ ᓇᓗᓇᐃᖅᓯᖁᓪᓗᒍ ᓂᕈᐊᖅᑐᓕᕆᓂᕐᒥᒃ ᒪᐅᓇᑐᐃᓐᓇᖅ ᓂᕈᐊᕐᓇᐅᓛᖅᑐᒧᑦ ᓯᑎᐱᕆ 
12, 2011, ᓂᕈᐊᖅᑕᐅᓯᒪᕕᖓᓄᑦ ᐸᖕᓂᖅᑑᖅ. 
 
“ᒪᐅᓇᑐᐃᓐᓇᖅ ᓂᕈᐊᕐᓇᐅᓛᖅᑐᖅ ᓯᑎᐱᕆ 12 ᓇᓗᓇᐃᖅᓯᓯᒪᒍᑕᐅᓂᐊᖅᑐᖅ ᐸᖕᓂᖅᑑᒥᐅᑦ 
ᑭᒡᒐᖅᑐᖅᑕᐅᑦᓯᐊᖁᓪᓗᒋᑦ ᐅᑭᐊᑦᓵᖅ ᒪᓕᒐᓕᐅᖅᑏᑦ ᑲᑎᒪᓕᖅᑲᑕ,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ. 
 
ᑐᑭᓯᒋᐊᕈᑎᑦᓴᐃᑦ ᓂᕈᐊᕋᑦᓴᐅᑐᐃᓐᓇᕆᐊᓕᓐᓄᑦ ᐊᑐᐃᓐᓇᐅᑎᑕᐅᓛᖅᑐᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᖏᓐᓂᒃ ᑕᖅᑭᒐᓚᐅᓂᐊᖅᑐᓂ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ: 
 
ᐃᒪᓕ ᕗᑦᔅ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

